He ngohe aromatawai ā-roto Te Reo Rangatira 3.5A v1 mō te Paerewa Paetae 91807
TĀ TE KAIAKO WHĀRANGI
Ngohe Aromatawai: Kia whakataukī ake ahau!
Paerewa Paetae Te Reo Rangatira 91807: Te whakarite i te whaikōrero rangatira 
Aronga: Te Reo Rangatira 3.5A v1
Whiwhinga: 5

Te Horopaki
I tēnei ngohe ka āta aro koe ki tētahi whakataukī me ngā tini whakamāramatanga, whakaaro, aronga ka puta ake i reira. 
Ko tāu nā mahi he whakarite i tētahi whaikōrero rangatira e puta ake ai ngā tikanga me ngā rau hāngaitanga o te whakataukī kua tohua. Hei itinga iho, kia rima meneti te roa o ngā kōrero katoa.
Ka aromatawaingia te whaikōrero i runga i tōu kaha ki te whakatakoto i ngā whakaaro, i te rere o ngā kōrero, i te kounga o te reo, i ngā nuka whakapakepake, pātaritari, i te reo ā-tinana e mau ai te hunga whakarongo. 

Hei Mahi	
1. Ka whiriwhiri koutou ko te kaiako i ētahi whakataukī hei kaupapa whaikōrero. Ka riro tētahi i a koe ake.
2. Ka rangahau i te whakataukī – te putanga, te tikanga, te whakamahi. 
3. Ka whakariterite i ngā horopaki e whai wāhi ai te whakataukī – hei kōrero tautoko, hei kōrero whakahē, hei aha rā, hei aha rā.
4. Ka whakarite i te anga e mārama ai te hunga whakarongo ki tāu e whakatau ana.
5. Ka āta māhereheretia ngā whakaaro hei tangai o te tāhū korero. Ka whakamahia ngā ariā matua hei taunakitanga.
6. Ka kīnakihia ngā kōrero ki te reo peha, ki ngā nuka reo, ki ngā tikanga whaikōrero e rata ai te hunga whakarongo.
7. Ka ako i te whaikōrero kia pakari rawa.
8. Ka tū ki mua i te hunga whaikōrero ai. Mehemea ka hemo koe i te tū i mua i te tangata me mau ā-whitiata te whaikōrero.
Kei wareware, me whakariterite e koutou ko te ranga te roanga o te wā e tutuki ai ngā mahi katoa!
He ngohe aromatawai ā-roto Te Reo Rangatira 3.5A v1 mō te Paerewa Paetae 91807
TĀ TE ĀKONGA WHĀRANGI

Taunakitanga: Te Reo Rangatira 91807 Kia whakataukī ake ahau!

